
विद्यार्थी मित्रहो,		

		  आज विज्ञान आणि तंत्रज्ञानाच्या जगात अनेकदा सामाजिक शास्‍त्रे आणि प्रामुख्याने समाजशास्‍त्र या विषयाचा 
अभ्‍यास का करायचा हा प्रश्न पडतो. तुमचे मित्र, नातेवाईक तर नक्‍कीच तुम्‍हांला हा प्रश्न विचारतील, की 
समाजशास्‍त्रात तुम्‍ही कशाचा अभ्‍यास करता? थोड्या संदिग्‍ध सुरात तुम्‍ही सांगाल, की आम्‍ही समाजाचा अभ्‍यास 
करतो आणि मग प्रश्नांची फैरीच झडेल, की समाजाचा वेगळा अभ्‍यास करण्याची गरज काय? आपण आपला 
समाज ओळखत नाही का? या पुस्‍तकातून तुम्‍हांला या प्रश्नांची ठोस उत्‍तरे देता येतील, अशी आम्‍हांला नक्‍की 
खात्री आहे. 

		  आज वैज्ञानिक माहिती व तंत्रज्ञानातील क्रांतीमुळे आपलं आयुष्‍य खूपच सोपे झाले आहे असे वाटत 
असतानाच आपल्‍याला जाणवते, की एक चांगलं सुजाण आयुष्‍य जगण्यासाठी केवळ तंत्रज्ञान उपयोगी नाही. 
मानवाला आपल्‍या आसपासच्या घटनांचा अर्थ लावण्याची, ते सहजपणे समजन घेण्याची नितांत गरज असते. 

		  अनेक समाजशास्‍त्रज्ञांना असे वाटले होते, की तंत्रज्ञानामुळे या सामजिक आतंरक्रिया शुष्‍क, मानवविरहित 
होतील व समाजाची वीण बदलेल. काही प्रमाणात ही भीती खोटी ठरली. आपल्‍यातील सामाजिक देवाण-घेवाणीचे 
स्‍वरूप बदलले. ते अधिक गुंतागुंतीचे बनायला लागले. याचे स्‍वरूप समजून घेण्यासाठी केवळ तंत्रज्ञान पुरेसे नसून 
समाजशास्‍त्रासारख्या विषयाची गरज अधिक प्रकर्षाने भासू लागली. समाजशास्‍त्र वयैक्‍तिक गोष्‍टींवर भर न दतेा 
प्रश्नांच्या ‘सामाजिक’ बाजवर जास्‍त भर दतेे. त्‍याचप्रमाणे, आज जागतिकीकरण, उदारीकरण, खाजगीकरण, 
स्‍थलांतर या प्रक्रियामुळे कुटुंब, विवाह, शिक्षण, धर्म यामध्ये अमूलाग्र बदल होत आहेत. संकरित संस्‍कृती हे 
आजच्या काळाचे वशैिष्‍ट्य बनले आहे. हे परिवर्तन समजून घेण्यामध्ये समाजशास्‍त्र मदत करते. 

		  इयत्‍ता ११ वीच्या पाठ्यपुस्‍तकामध्ये विविध महत्‍त्‍वाच्या संकल्‍पनांचा आणि पायाभतू समाजशास्‍त्रीय माडणीचा 
समावेश केला आहे. यांमधून आपले दैनंदिन व्यवहार सामाजिक जडणघडणींमधन बनलेले असतात हे समजायला 
मदत होईल. थोडक्‍यात, या विषयाद्वारे समाजातील विविधता समजून घतेली जाते आणि त्‍या वैविध्यतचा आदर 
केला जातो.

		  अध्ययन अधिक सुलभ, रंजक व कृतीयुक्‍त होण्यासाठी तुम्‍हांला माहितीपर चौकटी, विविध कृती,               
क्‍यू.आर. कोडवर देण्यात येणारे साहित्‍य याचा निश्चितच उपयोग होईल.

		  समाजशास्‍त्रामध्ये चिकित्‍सात्‍मक आणि विश्लेषणात्‍मक अभ्‍यासासाठी आवश्यक कौशल्‍ये विकसित केली 
जातात. ही कौशल्‍ये आज मोठ्या प्रमाणावर मानव संसाधन विकास क्षेत्रांमध्ये, बिगरशासकीय संस्‍था, पत्रकारिता, 
प्रसारमाध्यमे, नियोजन आणि विकास, सामाजिक संशोधन, शासकीय धोरणनिर्मिती प्रक्रियेमध य्े वापरली जातात. 
समाजशास्‍त्राच्या ज्ञानामुळे अनेक व्यावसायिक संधी उपलब्‍ध होतील.  आम्‍हांला अशी आशा आहे, की सामाजिक 
वास्‍तवाकडे अधिक समतोल पद्धतीने बघण्याचा दृष्‍टिकोन यामुळे तुम्‍हांला मिळेल.

- प्रस्‍तावना -

(डॉ.सुनिल मगर)
संचालक

महाराष्ट्र राज्य पाठ्यपुस्तक निर्मिती व
अभ्यासक्रम संशोधन मंडळ, पुणे.

(F)

- शिक्षकांसाठी -
	  ११ वी चा समाजशास्त्र हा विषय अध्ययनार्थ्यांना समाजशास्‍त्राच्या रोमांचक ज्ञानक्षेत्राची ओळख करून 
देतो. या विषयाशी संबंधित अशी धारणा आहे, की हा सामान्यज्ञानावर आधारित आहे. परतंु, हा विषय 
आपल्‍या दैनंदिन वास्‍तवाशी जोडला आहे. यासाठीच शिक्षकांनी समाजशास्‍त्रीय संकल्‍पना आणि दैनंदिन 
जीवनातील साम्‍यस्‍थळे, दुवे विद्यार्थ्यांच्या निदर्शनास आणून देणे अत्‍यावश्यक आहे. समाज आणि मानवी 
सामाजिक संबंध यांचा अभ्यास खालील अनुदेशनात्‍मक तंत्रे वा पद्धती वापरून जीवंत करता येईल.

l	सहयोगी अध्ययन ः प्रभावी, सर्जनशील आणि आनंददायी अध्ययन अनुभवांसाठी सहयोगी अध्ययन तंत्रांचा 
वापर करता येईल. उदा., विचार-जोडी, देवाणघेवाण, जिगसॉ, वर्तुळाच्या आत-बाहेर, इ.

l	यु-ट्यूब वरील दुव्यांवर आधारित चर्चा ः शिक्षकाने स्‍वतः आधी youtube वरील चित्रफिती पहाणे गरजेचे 
आहे. (Whats App) समाज माध्यमांच्या मदतीने विद्यार्थ्यांना हे दुवे (links) द्यावेत. अथवा संगणक 
प्रयोग शाळेतील फलकावर link लिहावी. या चित्रफितीनंतर वर्गात चर्चा अथवा लेखी कार्य द्यावे.

l	छोट्या गटातील चर्चा ः तुमच्या वर्गातील विद्यार्थ्यांचे छोटे गट तयार करावते. सर्व गटांना ३ ते ४ मिनिटे 
चिंतन/विचार करण्यासाठी एखादा विषय द्यावा. त्‍यानंतर १० मिनिटे गटचर्चेसाठी वेळ द्यावा. प्रत्‍येक गटाचा 
प्रतिनिधी आपल्‍या चर्चेतील ३ महत्त्वाचे मुद्दे संपरू्ण वर्गासमोर सादर करेल. शिक्षक फलकावर अध्ययन 
मुद्द्यांचा सारांशरूपाने आढावा घेतील.

l	समवयस्‍कांसोबत/सहाध्यायी अध्ययन ः पाठ्यक्रमाशी प्रत्‍यक्ष वा अप्रत्‍यक्षरित्‍या संबंधित असलेल्‍या आपल्‍या 
आवडीच्या एखाद्या विषयावर विद्यार्थी PPT तयार करतील. त्‍याचे वर्गात सादरीकरण करतील. शिक्षक 
त्‍याप्रसंगी इतर पूरक माहिती पुरवतील.

l	वादविवाद ः अनेक घटकांना विविध पैलू असतात व ते चर्चेचे सहज विषय बनतात. या विषयांआधारे 
वर्गात औपचारिक वादविवाद सादर करता येईल.

l	मुलाखत ः एखाद्या विषयावरील छोट्या सर्वेक्षणाच्या (नमुना संख्या-५) आधारे अहवाल लेखन करता 
येईल.

l	क्षेत्रभेट ः एखादा छोटा गट बिगरशासकीय संस्‍था (NGO) अथवा खेडे अथवा आदिवासी क्षेत्र वा 
वस्‍तूसंग्रहालय अशा ठिकाणांना भटे देईल. मोबाइल फोनच्या मदतीने छोटी चित्रफित बनवून वर्गात सादर 
करता येईल अथवा अहवाल लेखन करता येईल. वर्गातील सादरीकरणानतंर त्‍यावर आधारित चर्चेचे नियोजन 
करता येईल.

l	कृतीपत्रिका/स्‍वाध्याय ः प्रत्‍येक घटकाअंती, उजळणी स्‍वरूपाचा स्‍वाध्याय संपरू्ण वर्गासाठी आयोजित करता 
येईल. या स्‍वाध्यायावर वर्गात चर्चा घेता येईल किंवा गृहपाठ म्‍हणूनही देता येईल.

			   प्रत्‍येक घटकांअतंी, नमुन्यादाखल प्रश्न दिले आहेत, हे सर्वसमावेशक नाहीत. विद्यार्थी व शिक्षक प्रश्नपेढी 
तयार करतील अशी अपेक्षा आहे. प्रश्नांचे स्‍वरूपही विविधागी असावे. प्रत्‍येक घटकाला सारखा भारांश दिला 
आहे. शिक्षकांनी सर्जनशील प्रश्न विचारावे जेणेकरून विद्यार्थ्यांमधील सर्जनशीलता, स्‍वअभिव्यक्‍तीला वाव 
मिळेल. विद्यार्थ्याने केवळ पाठांतरापेक्षा मिळवलेल्‍या ज्ञानाचा  व्यवहारात उपयोग करावा असे अपके्षित आहे. 
यासाठी संकल्‍पना चित्रे, स्‍वअभिव्यक्‍तीचे प्रश्न, उताऱ्यावरील प्रश्न याचा समावेश करण्यात आला आहे. 

	 समाजशास्‍त्राचा अभ्‍यास आनंददायी व स्‍मरणीय बनवा. खूप शुभेच्छा!



क्षमता विधाने
क्र. घटक क्षमता
१. समाजशास्त्राची 

ओळख
•	 समाजशास्त्राचा अर्थ, स्वरूप आणि उदय स्‍पष्‍ट करता यणेे.
•	 समाजशास्त्राचे महत्त्व व उपयोजितता यांची चिकित्‍सा करता यणेे.

२. पाश्चिमात्य आणि 
भारतीय 
समाजशास्त्रज्ञांचे 
योगदान

•	 समाजशास्त्राच्या विकासातील पाश्चिमात्‍य व भारतीय समाजशास्त्रज्ञांचे योगदान 
जाणून घेता येणे.

•	 पाश्चिमात्‍य व भारतीय समाजशास्‍त्रज्ञांनी मांडलेल्‍या संकल्‍पना व सिद्धांतांचे 
महत्त्व स्‍पष्‍ट करता यणेे.

३. समाजशास्त्रातील 
मूलभूत संकल्पना

•	 समाजशास्त्रातील पायाभूत संकल्पना स्‍पष्‍ट करता यणेे.
•	 व्यक्ती आणि समाज यांच्यातील सहसंबंधाची चिकित्‍सा करता यणेे.
•	  सामाजिक संरचनेचे घटक स्‍पष्‍ट करता यणेे. 
•	 सामाजिक संरचनेच्या घटकांचे वर्गीकरण करून त्‍यांची तुलना करता यणेे.

४. सामाजिक संस्था •	 सामाजिक ससं्थांचे बदलते स्वरूप जाणून घेणे.
•	 व्यक्तीच्या सामाजिक जडणघडणीतील सामाजिक ससं्थांच्या भमूिकेचे चिकित्‍सक 

विश्लेषण करता यणेे.

५. संस्कृती •	 मानवी संस्कृती म्हणजे काय हे जाणून घेऊन मानवी जीवनातील संस्कृतीचे महत्त्व 
यांची चर्चा करणे.

•	 संस्कृतीचे विविध प्रकार व घटक यांचे वर्गीकरण करता येणे आणि त्‍यांच्यातील 
परस्‍परसंबंध स्‍पष्‍ट करता यणेे.

•	 संस्कृतींमधील विविधतेचे आकलन करणे.
•	 संस्‍कृतीचे संकरण जाणून घेणे.

६. सामाजीकरण •	 सामाजीकरणाची प्रक्रिया जाणून घेणे.
•	 सामाजीकरण घडवून आणणाऱ्या संस्‍थांची तुलना करणे.
•	 सामाजीकरण घडवून आणणाऱ्या संस्‍थांचे मूल्‍यमापन करणे.

७. सामाजिक स्तरीकरण •	 सामाजिक स्तरीकरणाचे स्वरूप स्‍पष्‍ट करता यणेे. 
•	 सामाजिक स्तरीकरणाच्या विविध निर्धारकांचा शोध घेता यणेे.
•	 सामाजिक स्‍तरीकरणाचे परिणाम स्‍पष्‍ट करता यणेे.

८. सामाजिक परिवर्तन •	 सामाजिक परिवर्तनाचा अर्थ व वैशिष्ट्ये स्‍पष्‍ट करता यणेे. 
•	 सामाजिक परिवर्तनाचे घटक ओळखता यणेे. 
•	 सामाजिक परिवर्तनासंबंधी विधायक अभिवृत्ती बाळगणे.

